
Kattusseqatigiit Partiiat
     11. maj 2012  

Inatsisartut suleriaasianni § 37 naapertorlugu apeqquteqaat imaattoq Naalakkersuisunut

ingerlateqqippara:

Naalakkersuisunut apeqqutit:

1) Kalaallit Danmarkimi ilinniartut aamma ilinniarnerminni naammassisimasut aamma 

nunatsinnut uterusukkaluartut, kisiannili nunatsinni suliniarlutik qinnuteqartaraluarlutik 

iluatsitsisimanngittut, pingaartumik nuntsinni kommunimut angerlarsimaffigisimasaminnut 

uterusukkaluartut, angerlarnissaminnut akiliunneqarnissamut, pisattat nassiunneqarnissaanut 

allanullu nuunnermi aningaasartuutinut tunngasut  pillugit akiliunneqarsinnaanerminnut 

qanoq sunillu periarfissaqarpat ?   

2) Aamma kalaallit Danmarkimi najungaqalersimasut, kisianni danmarkimi 

suliffissaqannginneq pissutigalugu nunatsinnut uterusuttut aamma nunatsinni 

suliffissarsiorusuttut qanoq sunillu periarfissaqarpat ?

3) Kiisalu kalaalerpassuit Danmarkimi ilinniarsimasut, kisianni inissaqarniarnikkut, 

meeqqeriveqarnikkullu ajornartorsiutit pillugit ajoraluartumik Danmarkimi 

uninngaannartartut, qanoq ilillugit taakku nunatsinnut utersinnaanerisa 

pilerinarsarneqarsinnaanerat pillugu Naalakkersuisut pilersaaruteqarpaat ?

 

(Inatsisartunut ilaasortaq Knud Fleischer, Kattusseqatigiit Partiiat)

Tunngavilersuut:

Naluneqanngitsutut kalaalerpassuit Danmarkimi ilinniarsimasut, kisianni ilaatigut nunatsinni 

inissaqarnikkut aamma meeqqeriveqarnikkut ajornartorsiuteqartarneq pissutigalugit, ilinniarsimasut 

taakku ilai, naak nunatsinni atorfissaqartinneqaraluaqisut – maanga nunatsinnut 

uteqqinngittoortarput.



Aamma ilinniarsimasuinnaanngikkaluartut, kisianni allat Danmarkimi najungaqalersimasut, kisianni 

suliffissaqannginneq imaluunniit inuttut ajornartorsiuteqarneq pissutigalungu, inuit taamatut 

inissisimasut aamma nunatsinnut uterusukkaluartut ilaatingut aamma assut ajornartoortarput, 

tassami inuit taamatut nalaanneqarsimasut amerlanerpaatingut akissaqarneq ajormata.

Taamaattumik apeqqutit qulaani taaneqartut akissuteqarfigineqarnissaat qilanaarluta akineqarnissaat 

utaqqissavarput.

Apeqqutit ullut qulit iluini akineqarsinnaappata qujanassaqaaq.


